
{जिला निर्वाचन अधिकारी 
और एसपी ने सरदारशहर 
के 5 गांवों में मतदान केंद्रों 
का किया निरीक्षण

...पढ़े पेज 4 पर

>अंदर विशेष

नई दिल्ली। देश में जनगणना का दूसरा फेज 25 
जनवरी 2027 से शुरू होगा, जो 28 फरवरी तक 
चलेगा। इस बार 40 सवाल पूछे जाएंगे। जनगणना 
का घरों की गिनती का पहला फेज जून 2026 में 
पूरा हो चुका है। बड़ी बात ये कि 95 साल बाद 
यानी 1931 के बाद पहली बार देश में जाति की 
गिनती हो रही है। 5 राज्यों मणिपुर, गोवा, उत्तर 
प्रदेश, पंजाब और उत्तराखंड को छोड़कर पूरे देश 
में जनगणना होगी। इन राज्यों में 2027 की शुरुआत 
में विधानसभा चुनाव हो सकते हैं। बर्फबारी वाले 
क्षेत्रों- लद्दाख, जम्मू-कश्मीर और हिमाचल प्रदेश 
में भी जनगणना नहीं होगी। सरकार की अधिसूचना 
के मुताबिक 10 से 24 जनवरी 2027 तक आप 
खुद पोर्टल पर डेटा भर सकते हैं। ये भारत की 
पहली डिजिटल जनगणना है। रेफरेंस डेट 1 मार्च 
2027 को रात 12 बजे होगी।

95 साल बाद 5 राज्यों को छोड़कर देश में 25 जनवरी से 28 फरवरी तक जनगणना; जाति पूछेंगे
पहली डिजिटल जनगणना होगी
जनगणना 2027 देश की पहली डिजिटल जनगणना 
होगी। डेटा डिजिटल माध्यम से दर्ज किया जाएगा और 
लोगों को खुद अपनी जानकारी देने यानी सेल्फ-
एन्यूमरेशन का विकल्प भी मिलेगा। जनगणना की 
कानूनी प्रक्रिया सेंसस एक्ट, 1948 और सेंसस रूल्स, 
1990 के तहत होगी। केंद्र के मुताबिक, लोगों की दी 
गई व्यक्तिगत जानकारी पूरी तरह गोपनीय रखी जाएगी। 
सेंसस एक्ट की धारा 15 के तहत इसे सार्वजनिक नहीं 
किया जा सकता, RTI के तहत नहीं दिया जा सकता 
और किसी कोर्ट में सबूत के तौर पर भी इस्तेमाल नहीं 
किया जा सकता। जनगणना पहले 2021 में होने वाली 
थी। इसे कोरोना महामारी के कारण टाल दिया गया था।

तीन स्टेप में प्रक्रिया होगी
गृह मंत्रालय के तहत रजिस्ट्रार जनरल ऑफ इंडिया। 
सेंसस एक्ट 1948 की धारा 3 के तहत आदेश जारी 
हुआ है। करीब 30 लाख गिनती करने वाले और 
सुपरवाइजर टैबलेट/मोबाइल ऐप से डेटा लेंगे। जनगणना 
के दौरान तीन स्टेप फॉलो करने होंगे। पहला आप चाहें तो 
खुद ऑनलाइन भर दें, फिर प्रगणक आपके घर आएगा 
और आखिर में 5 दिन का रिवीजन राउंड होगा, ताकि 
कोई भी व्यक्ति न छूटे।
₹11,718 करोड़ का बजट मंजूर
केंद्र सरकार ने जनगणना 2027 के लिए 11,718.24 
करोड़ रुपए के बजट को मंजूरी दी है। जनगणना पूरे देश 
में केंद्र के समन्वय से होगी। राज्य और केंद्र शासित प्रदेशों 
की सरकारें इसके क्रियान्वयन में मदद करेंगी।

{मणिपुर- यहां जातीय हिंसा की वजह 
से हालात अभी सामान्य नहीं है। इसलिए 
मणिपुर की जनगणना अनिश्चितकाल के 
लिए टाल दी गई है।
{5 चुनावी राज्य- गोवा, उत्तर प्रदेश, 
पंजाब, उत्तराखंड और मणिपुर में 2027 
की शुरुआत में विधानसभा चुनाव हो 
सकते हैं, इसलिए स्टाफ चुनाव में लगेगा।
{बर्फ वाले इलाके- जम्मू-कश्मीर, 
लद्दाख, हिमाचल प्रदेश के बर्फ वाले 
इलाके जैसे लाहौल-स्पीति, किन्नौर के 
ऊंचे इलाके। यहां बर्फबारी के चलते रास्ते 
बंद हो जाते हैं। यहां सितंबर-अक्टूबर में 
हो सकती है।

इन राज्यों में जनवरी-फरवरी में जनगणना नहीं

श्रीहरिकोटा।  ISRO ने अपना 
नेविगेशन सैटेलाइट NVS-03 
लॉन्च किया है। इसे आंध्र प्रदेश 
के श्रीहरिकोटा से GSLV-F18 
रॉकेट के जरिए रात 11 बजकर 51 
मिनट पर लॉन्च किया गया। उड़ान 
के करीब 18 मिनट बाद रॉकेट 
के तीनों चरण सफल रहे। इसके 
बाद 2,232 किलोग्राम वजनी 
यह सैटेलाइट रॉकेट से अलग 
होकर अपने तय ऑर्बिट में पहुंच 
गया। यह पूरे भारत और सीमा 
से 1,500 किलोमीटर दूर तक 
सटीक लोकेशन और नेविगेशन 
की सुविधा देगा। इसे बनाने की 
जरूरत 1999 के कारगिल युद्ध 
के बाद महसूस हुई थी। उस समय 
भारत ने अमेरिकी GPS से सैन्य 
क्षेत्र की लोकेशन संबंधी जानकारी 
मांगी थी, लेकिन अमेरिका ने मना 
कर दिया था। इसके बाद भारत 
ने अपना GPS तैयार कर लिया। 
ये सैटेलाइट NavIC मिशन के 
तहत लॉन्च हुई है। NavIC का 
पूरा नाम नेविगेशन विद इंडियन 
कॉन्स्टेलेशन है।

इसरो के नेविगेशन सैटेलाइट NVS-03 का सफल लॉन्च: 
सेना को बॉर्डर से 1500 किमी दूर लोकेशन की जानकारी देगा

NVS-03 भारत की दूसरी 
पीढ़ी के NavIC सैटेलाइट्स 
की श्रृंखला का तीसरा सैटेलाइट 
है। इसे NavIC की सेवाओं को 
मजबूत करने और नई तकनीकी 
सुविधाएं जोड़ने के लिए विकसित 
किया गया है। 30 अक्टूबर 
2026 तक उपलब्ध जानकारी के 
अनुसार, NavIC के लिए 11 
सैटेलाइट लॉन्च किए जा चुके हैं। 
इनमें एक लॉन्च असफल रहा और 
एक सैटेलाइट तकनीकी समस्या 
के कारण नेविगेशन सेवा नहीं दे 

सका। NVS-03 का लॉन्च 30 
अक्टूबर की रात निर्धारित है। इसमें 
स्वदेशी एटॉमिक क्लॉक तकनीक 
का इस्तेमाल किया गया है। यह 
L1, L5 और S बैंड पर सेवाएं देने 
में सक्षम होगा। L1 बैंड के जुड़ने 
से NavIC को सपोर्ट करने वाले 
उपकरणों की संख्या बढ़ाने में मदद 
मिल सकती है। GPS पूरी दुनिया 
में काम करता है, जबकि NavIC 
भारत के आसपास 1500 किमी के 
क्षेत्र तक सीमित है। दोनों प्रणालियां 
एक साथ काम कर सकती हैं।

{NavIC का उद्देश्य GPS 
को हटाना नहीं, बल्कि विदेशी 
प्रणालियों पर भारत की निर्भरता 
कम करना है।

ये भी होंगे फायदे
{मोबाइल और नेविगेशन उपकरणों 
में बेहतर लोकेशन सुविधा।
{टैक्सी, बस और ट्रक की ट्रैकिंग।
{समुद्र में मछुआरों को दिशा और 
लोकेशन की जानकारी। {किसानों 
को सटीक लोकेशन आधारित खेती 
में मदद। {बाढ़ और चक्रवात जैसी 
आपदाओं में राहत-बचाव कार्यों में 
सहायता।

जूम न्यूज } जयपुर

एसीएस शिखर अग्रवाल और 
उनके परिजनों के एक ही कंपनी 
से 40 विला और कॉटेज खरीदने 
के मामले में उठे विवाद में एसीबी 
की भी एंट्री हो गई है। एसीबी ने 
मामले में प्राथमिक इंक्वायरी (PE) 
दर्ज कर जांच शुरू कर दी है। IAS 
शिखर अग्रवाल पर पद के दुरुपयोग 
और निजी कंपनी को अनुचित लाभ 
पहुंचाने का आरोप है।

राज्य सरकार की मंजूरी के बाद 
इस मामले में अब जांच शुरू हो 
गई है। 29 अक्टूबर की आधी रात 
को राजस्थान सरकार ने आईएएस 
शिखर अग्रवाल को सभी पदों से 
हटाते हुए एपीओ कर दिया था।

एसीबी डीजी गोविंद गुप्ता ने 
शुक्रवार को सुबह मुख्य सचिव 
वी श्रीनिवास से मुलाकात कर इस 
मामले में चर्चा की थी। मुख्य सचिव 
ने इस मुलाकात की फोटो को एक्स 
पर पोस्ट करते हुए लिखा था कि 
एसीबी डीजी के साथ मुलाकात 

कर भष्ट्राचार के प्रति जीरो टोलरेंस 
की नीति को अमलीजामा पहनाने 
के बारे में विस्तार से चर्चा की। 
माना जा रहा है कि मुख्य सचिव से 
एसीबी डीजी की शिखर अग्रवाल 
मामले में सभी पहलुओं पर विस्तार 
से चर्चा हुई। इसके बाद एसीबी में 
पीई दर्ज कर ली गई।

आईएएस शिखर अग्रवाल की 
ओर से निजी कंपनी गोयल फैशंस 
प्राइवेट लिमिटेड के निदेशकों से 
कथित आपराधिक मिलीभगत कर 
अपने पद एवं प्रभाव का दुरुपयोग 
करते हुए स्वयं एवं संबंधित कंपनी 
को अनुचित लाभ पहुंचाने और 
राज्य सरकार को भारी आर्थिक 
नुकसान पहुंचाने के तथ्य प्रथम 
दृष्टया सामने आए हैं।

40-विला खरीद में IAS शिखर 
अग्रवाल की जांच करेगी ACB

जल्दी ही पूछताछ के लिए बुलाने की तैयारी

दिल्ली की जूता फैक्ट्री 
में आग, 4 की मौत: 2 
की हालत गंभीर
नई दिल्ली। दिल्ली के मंगोलपुरी 
इंडस्ट्रियल एरिया फेज-1 में जूते की 
फैक्ट्री में शुक्रवार रात करीब 9:30 
बजे भीषण आग लग गई। हादसे में 
4 लोगों को मृत घोषित कर दिया 
गया। 2 लोगों का इलाज जारी है।

रेस्क्यू टीम ने 6 लोगों को 
बेहोशी की हालत में बाहर निकाला 
था। उन्हें संजय गांधी मेमोरियल 
अस्पताल ले जाया गया, वहीं 5 
अन्य लोगों को बिल्डिंग के चौथे 
फ्लोर से रेस्क्यू किया गया।

दिल्ली अग्निशमन सेवा 
के सहायक मंडल अधिकारी 
(ADO) पारस कुमार ने कहा 
कि यह फैक्ट्री जूते-चप्पल बनाती 
और स्टोर करती है।आग बेसमेंट में 
लगी थी, जहां हमारी टीम ने उस पर 
काबू पा लिया और उसे आगे फैलने 
से रोका। उन्होंने आगे कहा कि 
फिलहाल आग पूरी तरह से बुझ गई 
है और कूलिंग प्रोसेस चल रहा है।
{दिल्ली के मालवीय नगर स्थित 
फ्लरिश स्टे होटल में 3 जून की 
सुबह करीब 8:30 बजे आग लगी 
थी। इस हादसे में 21 की मौत हुई 
थी और 28 घायल हुए थे। 

नए वायुसेना प्रमुख के 
एयर मार्शल दीक्षित आज 
संभालेंगे कार्यभार

नई दिल्ली। देश के 29वें 
वायुसेनाप्रमुख के रूप में एयर मार्शल 
आशुतोष दीक्षित शनिवार को अपना 
पदभार ग्रहण करेंगे। यह जिम्मेदारी 
उन्हें बल के मौजूदा प्रमुख और 
31 अक्टूबर को सेवानिवृत्त हो रहे 
एयर चीफ मार्शल ए. पी. सिंह की 
जगह पर मिली है। वहीं, केंद्र ने इस 
घटनाक्रम के बीच शुक्रवार को एयर 
मार्शल दीक्षित के स्थान पर अगले 
उप- वायुसेनाप्रमुख के रूप में एयर 
मार्शल इंदरपाल सिंह वालिया की 
नियुक्ति का ऐलान कर दिया है। जो 
1 नवंबर को दायित्व संभालेंगे।

मनीषा विमेंस वर्ल्ड 
रेसलिंग जीतने वाली 
पहली भारतीय

कजाकिस्तान। मनीषा 
भानवाला विमेंस वर्ल्ड रेसलिंग 
चैंपियनशिप में गोल्ड जीतने 
वाली पहली भारतीय महिला 
बन गई हैं। उन्होंने शुक्रवार 
को कजाकिस्तान की राजधानी 
अस्ताना में अमेरिका की एबिगेल 
नेट को 59 किलोग्राम वर्ग के 
फाइनल में 8-6 से हराया। 29 
साल की मनीषा मुकाबले के 
एक समय 1-5 से पीछे थीं। 
लेकिन उन्होंने आखिरी 3 मिनट 
में 7 पॉइंट हासिल कर मुकाबला 
अपने नाम कर लिया। इस जीत 
के साथ मनीषा ने अपने पिता 
सुरेश का सपना पूरा किया। 
उनके पिता चाहते थे कि बेटी 
एक दिन वर्ल्ड रेसलिंग चैंपियन 
बने। 17 अप्रैल 2022 को दिल 
का दौरा पड़ने से उनका निधन 
हो गया था।

रिलायंस का मुनाफा 
34% बढ़कर 29,550 
करोड़ रुपए हुआ
मुंबई। मुकेश अंबानी की 
अगुवाई वाली रिलायंस इंडस्ट्रीज 
ने इस साल की दूसरी तिमाही में 
कमाई का नया रिकॉर्ड बनाया है। 
कंपनी का ऑपरेशन्स से रेवेन्यू 
पिछले साल के मुकाबले 28% 
बढ़कर ₹3.62 लाख करोड़ 
पर पहुंच गया है। एक साल 
पहले की समान तिमाही यानी 
जुलाई-सितंबर 2026 में यह 
2.83 लाख करोड़ रुपए रहा था। 
रिलायंस इंडस्ट्रीज का 2026-
27 की दूसरी तिमाही में मुनाफा 
सालाना आधार पर 34% 
बढ़कर 29,550 करोड़ रुपए 
रहा। एक साल पहले की समान 
तिमाही में मुनाफा ₹22,092 
करोड़ था।

पेज 5 भी पढ़ें

केसर स्वीट्स की दुकान सीज:लाइसेंस 
सस्पेंड के बाद भी बेच रहे थे मिठाइयां

जूम न्यूज } जयपुर

जयपुर में केसर स्वीट्स की दुकान को सीएमएचओ टीम ने शुक्रवार 
को सीज कर दिया। सीएमएचओ टीम ने दुर्गापुरा से जेएलएन मार्ग 
जाने वाले एसएल मार्ग स्थित केसर स्वीट्स पर 24 अगस्त को छापा 
मारा था। इस दौरान काजू कतली सहित कई मिठाइयों के सैंपल ​लेकर 
जांच करवाई थी, जिसमें काजू कतली का सैंपल अनसेफ मिला था। 
इसके बाद भी 1 महीने तक CMHO स्तर पर कोई एक्शन नहीं 
लिया गया। मामला मीडिया में आने के बाद 26 अक्टूबर को दुकान 
का लाइसेंस सस्पेंड कर दिया गया था। इसके बाद भी दुकान से 
मिठाइयां बेची जा रही थी। दुकान का फूड लाइसेंस सस्पेंड होने के 
बाद मिठाई बेचने की शिकायत स्वास्थ्य मंत्री के स्तर पर हुई तो फूड 
सेफ्टी डिपार्टमेंट हरकत में आया और सीएमएचओ जयपुर को मामले 
पर कार्रवाई के निर्देश दिए गए। उच्च स्तर से निर्देश मिलने के बाद 
सीएमएचओ डॉ. मनीष मित्तल ने टीम को भेजकर केसर स्वीट्स की 
दुकान पर ताला लगाकर उसे सीज करवाया।

AI से सॉफ्टवेयर इंजीनियर ने किडनैप 
दिखाया: परिवार से ही फिरौती मांगी 

जूम न्यूज } जयपुर

जयपुर में 22 साल के युवक ने खुद के ही किडनैपिंग की झूठी कहानी 
रची। AI से किडनैपिंग के फोटो और वीडियो बनाकर परिजनों को 
वॉट्सएप पर भेजे। फिर 7 लाख रुपए की फिरौती मांगी। युवक ने 
बताया कि मौज-शौक के लिए उसने दोस्तों से कर्ज लिया था। उसे 
चुकाने के लिए किडनैपिंग की झूठी कहानी रची। युवक 26 अक्टूबर 
को गायब हुआ था। पुलिस ने शुक्रवार को उसे ऋषिकेश से पकड़ा। 
डीसीपी (वेस्ट) प्रशांत किरण ने बताया- भांकरोटा इलाके में रहने 
वाले 22 साल के युवक की किडनैपिंग की जीजा ने रिपोर्ट दर्ज हुई थी। 
शिकायत में बताया गया कि मेरा साला सॉफ्टवेयर कंपनी में इंजीनियर 
है। जो एक खास प्रोजेक्ट पर काम कर रहा था। इसका प्रोजेक्ट को 
लेने के लिए अज्ञात लोगों ने उसका किडनैप कर लिया है। किडनैपिंग 
का पता चलने पर पुलिस ने तुरंत टीमों को रवाना किया। पुलिस टीमों 
ने रूट मैप तैयार कर CCTV फुटेजों को खंगाला। जयपुर, मथुरा, 
उज्जैन, दिल्ली, हल्द्वानी, नैनीताल, हरिद्वार और ऋषिकेश में 200 से 
ज्यादा सीसीटीवी कैमरों को खंगाला गया। किडनैप युवक को ढूंढते 
हुए पुलिस टीम ऋषिकेश पहुंची। शुक्रवार सुबह युवक ऋषिकेश में 
लक्ष्मण झूला के पास घूमते मिला। पुलिस टीम के पकड़ पूछताछ 
करने पर उसने खुद के ही किडनैपिंग की झूठी साजिश का खुलासा 
किया। पूछताछ में युवक ने बताया कि किडनैप कर बंधक बनाकर 
रखने और हॉस्पिटल में एडमिट कराने की झूठी फोटोज और वीडियोज 
आर्टिफिशियल इंटेलिजेंस (AI) से जनरेट कर परिवारवालों को 
विश्वास दिलाने के लिए भेजी। किडनैपर्स से छुड़वाने के बदले 7 
लाख रुपए की फिरौती की डिमांड की।

ऑनर किलिंग के आरोपी पिता  
को हाईकोर्ट ने किया बरी

जूम न्यूज } जयपुर

राजस्थान हाईकोर्ट ने ऑनर किलिग मामले में बेटी और उसके 
प्रेमी की हत्या के मुख्य आरोपी पिता और अन्य परिजनों को बरी 
कर दिया। नवंबर 2024 में सीकर की एडीजे कोर्ट ने ऑनर 
किलिंग का दोषी मानते हुए पिता को फांसी और अन्य आरोपियों 
को उम्रकैद की सजा सुनाई थी। सभी पर आलोदा गांव निवासी, 
प्रेम और गणपतलाल की हत्या का आरोप था। आरोप प्रमाणित न 
कर पाने के आधार पर जस्टिस महेंद्र कुमार गोयल और जस्टिस 
भुवन गोयल की बेंच ने शुक्रवार को फैसला सुनाया। हाई कोर्ट 
ने पिता रामगोपाल उर्फ गोपाल, चाचा महादेव, मामा परसराम 
चोपड़ा, चचेरे भाई महेंद्र चौधरी उर्फ महेंद्र मील, नंदलाल, 
बीरबल, सोहनलाल, मदनलाल, संदीप गुर्जर और बाबूलाल उर्फ 
हरनेक को बरी किया है।

ब्रीफ न्यूज

जूम न्यूज } जयपुर

प्रदेश में पंचायत चुनाव के दूसरे 
चरण में 3626 ग्राम पंचायतों 
में पंच-सरपंच की देर रात तक 
काउंटिंग चली और रिजल्ट आए। 
नागौर में मेड़ता रोड गोटन पंचायत 
समिति की दधवाडा ग्राम पंचायत से 
केंद्रीय मंत्री गजेंद्र सिंह शेखावत की 
सास सुरज्ञान कंवर 737 वोटों से 
सरपंच का चुनाव जीत गईं। इससे 
पहले जोधपुर में वोटिंग के समय 
हंगामा कर रहे 50 के करीब लोगों 
को डिटेन किया था। 20 से ज्यादा 
गाड़ियों को जब्त किया। भोपालगढ़ 
और बोरूंदा में पथराव हुआ था। 

अलवर के उमरैण में बिना सील 
के मतपेटी मिलने पर हंगामा हो गया 
था। सीकर जिले की खंडेला पंचायत 
समिति की कांवट ग्राम पंचायत में 
बूथ पर विवाद हो गया था। पुलिस 
ने लाठीचार्ज कर लोगों को खदेड़ा 

और सरपंच प्रत्याशी के पति हिरासत 
में ले लिया था। जोधपुर में बिलाड़ा 
पंचायत समिति की भावी ग्राम 
पंचायत में सरपंच और वार्ड पंच 
के लिए 2 नवंबर को दोबारा चुनाव 
करवाया जाएगा। जिला निर्वाचन 
अधिकारी और जिला कलेक्टर 
आलोक रंजन ने इस संबंध में आदेश 
जारी किए। भावी ग्राम पंचायत में 
मतदान के दौरान मतदान केंद्र संख्या 
12 (सेठ धनराज मगराज तेलीड़ा 
राजकीय उच्च माध्यमिक स्कूल, 
भावी-मध्य भाग) पर वोट चोरी 
होने और मौके पर कानून-व्यवस्था 
बिगड़ने के कारण यह आदेश दिए 
गए हैं। निर्विरोध निर्वाचित 8 वार्डों में 
पुनर्मतदान नहीं होगा। जिला निर्वाचन 
अधिकारी ने बताया कि ग्राम पंचायत 
भावी में उप सरपंच पद का चुनाव 
31 अक्टूबर को होना था, जो अब 
संशोधित कार्यक्रम के अनुसार 3 
नवंबर को किया जाएगा।

केंद्रीय मंत्री गजेंद्र सिंह शेखावत की सास बनीं सरपंच: पंच-सरपंच 
चुनाव में फर्जी मतदान पर हुआ था हंगामा, पथराव; सिर फूटा

सीकर

जूम न्यूज } जयपुर

जयपुर में वेब सीरीज ‘द रॉयल्स’ 
की शूटिंग के लिए मौजूद बॉलीवुड 
अभिनेत्री नोरा फतेही अचानक 
शूटिंग से ब्रेक लेकर मुंबई रवाना 
हो गईं। उन्हें जयपुर एयरपोर्ट पर 
शुक्रवार देर रात स्पॉट किया गया। 
एयरपोर्ट पर नोरा की सिक्योरिटी 
टीम मीडिया को उनके वीडियो 
बनाने से रोकती नजर आईं। इसके 
बाद नोरा बिना रुके सीधे एयरपोर्ट 
के अंदर चली गईं। बताया जा रहा 
है कि दिल्ली की अदालत से समन 
मिलने के बाद नोरा ने मुंबई जाने 

का फैसला किया है। वहां वे अपने 
वकीलों के साथ बैठक कर कानूनी 
प्रक्रिया को लेकर चर्चा करेंगी। नोरा 
को दो नवंबर को दिल्ली की राउज 
एवेन्यू कोर्ट में पेश होने का निर्देश 
दिया गया है। यह मामला कथित 
ठग सुकेश चंद्रशेखर से जुड़े 200 
करोड़ रुपए के रंगदारी मामले का 
है। अदालत ने नोरा को मामले में 
अभियोजन पक्ष की गवाह के रूप 
में अपना बयान दर्ज कराने के लिए 
बुलाया है। ऐसे में जयपुर में चल 
रही शूटिंग के बीच उनका अचानक 
मुंबई रवाना होना चर्चा का विषय 
बना हुआ है।

तीसरी सप्लीमेंट्री 
चार्जशीट में गवाह के तौर 
पर नाम
सुकेश चंद्रशेखर पर आरोप है कि 
उसने दिल्ली की रोहिणी जेल में 
रहते हुए खुद को वरिष्ठ सरकारी 
अधिकारी बताकर पूर्व रैनबैक्सी 
प्रमोटर शिविंदर मोहन सिंह की पत्नी 
अदिति सिंह से करीब 200 करोड़ 
रुपए की रंगदारी वसूली थी। आरोप 
है कि उसने उनके पति को जेल 
से बाहर निकलवाने में मदद करने 
का भरोसा देकर रकम हासिल की 
थी। इसी मामले की जांच के दौरान 

नोरा फतेही से भी पूछताछ की गई 
थी। नोरा फतेही पिछले दिनों वेब 
सीरीज ‘द रॉयल्स’ के दूसरे सीजन 
की शूटिंग के सिलसिले में जयपुर 
आई थीं। सीरीज की शूटिंग जयपुर 
और आसपास की हेरिटेज लोकेशंस 
पर चल रही है। शाही परिवेश और 
राजस्थान की ऐतिहासिक लोकेशंस 
को कहानी का हिस्सा बनाया जा रहा 
है। शूटिंग के बीच नोरा के मुंबई 
रवाना होने से उनके शेड्यूल में 
बदलाव की संभावना है। हालांकि, 
उनकी ओर से शूटिंग पर लौटने को 
लेकर कोई आधिकारिक जानकारी 
सामने नहीं आई है।

समन मिलने के बाद जयपुर से निकलीं नोरा फतेही: मुंबई में वकीलों 
के साथ मीटिंग करेंगी एक्ट्रेस; दो नवंबर को कोर्ट में होना है पेश

जूम न्यूज } जयपुर

राजस्थान को देश का अग्रणी जैविक प्रदेश 
बनाने की दिशा में पहल करने के लिए 
ऑर्गेनिक फार्मर प्रोड्यूसर एसोसिएशन 
ऑफ इंडिया (OFPAI) के चेयरमैन एवं 
अखिल भारतीय गौशाला सहयोग परिषद के 
अंतरराष्ट्रीय संयोजक डॉ. अतुल गुप्ता के 
नेतृत्व में एक प्रतिनिधिमंडल ने राज्यपाल 
हरिभाऊ बागडे से राजभवन में मुलाकात 
की। इस दौरान प्रतिनिधिमंडल ने राजस्थान 
में जैविक कृषि को बढ़ावा देने के लिए 
विशेष नीति तैयार करने और इस प्रस्ताव 
को प्रधानमंत्री नरेंद्र मोदी के समक्ष रखने का 
आग्रह किया।

दीपावली से पूर्व हुई इस शिष्टाचार भेंट 
में डॉ. अतुल गुप्ता ने राज्यपाल को दीपावली 
की शुभकामनाएं दीं। उन्होंने गौमाता का 
शुद्ध देसी घी और गाय के गोबर से निर्मित 
पर्यावरण अनुकूल दीपक भेंट किए तथा 
उनका आशीर्वाद प्राप्त किया। मुलाकात 
के दौरान डॉ. गुप्ता ने कहा कि राजस्थान 
की विशाल कृषि भूमि, समृद्ध पशुधन, 
परंपरागत कृषि पद्धतियां और औषधीय पौधों 

की खेती की संभावनाएं प्रदेश को जैविक 
कृषि का राष्ट्रीय मॉडल बनाने में महत्वपूर्ण 
भूमिका निभा सकती हैं। इसके लिए राज्य 
सरकार को व्यापक और दीर्घकालीन जैविक 
कृषि नीति तैयार करनी चाहिए। उन्होंने 
आग्रह किया कि इस पहल को प्रधानमंत्री के 
समक्ष भी रखा जाए, ताकि केंद्र और राज्य 
सरकार के समन्वय से टिकाऊ कृषि विकास 
को प्रोत्साहन मिल सके।
जलवायु परिवर्तन और खाद्य 
सुरक्षा पर जताई चिंता
डॉ. गुप्ता ने कहा कि जलवायु परिवर्तन, 
मिट्टी की घटती उर्वरता, जल संकट और 

गुणवत्तापूर्ण खाद्य पदार्थों की उपलब्धता 
आज बड़ी चुनौतियां हैं। अनियमित 
वर्षा और बढ़ते तापमान का असर कृषि 
क्षेत्र पर पड़ रहा है। ऐसे में आने वाली 
पीढ़ियों को सुरक्षित और पौष्टिक भोजन  
उपलब्ध कराने के लिए जैविक एवं 
प्राकृतिक कृषि पद्धतियों को बढ़ावा देना 
जरूरी है। डॉ. गुप्ता ने गौशालाओं को 
जैविक कृषि और ग्रामीण अर्थव्यवस्था 
से जोड़ने का सुझाव दिया। उन्होंने कहा 
कि गौशालाओं में देशी गौवंश आधारित 
जैविक खाद, वर्मी कम्पोस्ट और अन्य 
कृषि उपयोगी उत्पादों का उत्पादन किया 
जा सकता है। 

राजस्थान को जैविक प्रदेश बनाने का प्रस्ताव: 
राज्यपाल हरिभाऊ बागडे से मिले डॉ. गुप्ताएपीओ करने से काम नहीं 

चलेगा; सरकार के 3 साल में 
यह सबसे बड़ा घोटाला

जूम न्यूज } जयपुर

पूर्व सीएम अशोक गहलोत ने एसीएस 
शिखर अग्रवाल के मामले में सीबीआई 
और ईडी जांच की मांग उठाते हुए सरकार 
पर गंभीर आरोप लगाए हैं। गहलोत ने 
सीएम भजनलाल शर्मा पर भी सवाल 
उठाए हैं। गहलोत ने कहा- शिखर 
अग्रवाल के नाम के अनुसार ही काम हुआ 
है। शिखर की तरह उन्होंने काम किया 
है। 40 विला एक साथ लेने की खबर 
आई, वह चौंकाने वाली है। मुख्यमंत्री 
को जिम्मेदारी लेनी चाहिए। मुख्यमंत्री को 
लगभग 3 साल हो जाएंगे और 3 साल 
में सबसे बड़ा घोटाला सामने आया तो 
यही आया है।

गहलोत ने कहा- मुख्यमंत्री को खुद 
आगे आना चाहिए, उन पर आरोप लग 
रहे हैं। सीएमओ पर आरोप लग रहे हैं। 
एपीओ करने से काम नहीं चलने वाला 
है। IAS अफसरों की कंट्रोलिंग अथॉरिटी 
केंद्र सरकार होती है। इनको चाहिए कि 

सीबीआई और ईडी को जांच दें। ईडी 
सीबीआई को जांच देने से दूध का दूध 
और पानी का पानी हो जाएगा।

गहलोत ने कहा- मुख्यमंत्री की 
अध्यक्षता में मीटिंग करके उस कंपनी 
(शिखर अग्रवाल को विला देना वाली 
कंपनी) को छूट दी गई है। ये ऐसे आरोप 
हैं, जिनको कोई झूठा साबित नहीं कर 
सकता। जिन पर आरोप लगे हैं, वे भी 
इसे झुठला नहीं सकते। मुख्यमंत्री के 
एसीएस और पॉल्यूशन कंट्रोल बोर्ड के 
अध्यक्ष के तौर पर जो फैसले हुए हैं,वह 
अपने आप में साफ है। गहलोत ने कहा- 
अगर उस समय आईजी को पनिश करना 
होता तो उदयपुर में आईजी नहीं लगाते। 
उदयपुर भ्रष्टाचार में जयपुर से पीछे नहीं 
है। उदयपुर विकास प्राधिकरण करप्शन 
का बहुत बड़ा अड्डा है। वहां जिसको भेजो 
वह चूकता ही नहीं है।

गहलोत बोले- शिखर अग्रवाल 
मामले की CBI-ED से जांच हो

जूम न्यूज } जयपुर

जयपुर के जवाहर नगर स्थित सेंट 
एडमंड्स स्कूल का एनुअल फंक्शन 
30 अक्टूबर 2026 को राजस्थान 
इंटरनेशनल सेंटर (RIC), जयपुर 
में आयोजित किया गया। इस साल 
समारोह की मुख्य थीम ‘AI और 
मैं – तकनीक सोच सकती है, 
इंसान महसूस कर सकते हैं’ रही, 

जिसके माध्यम से कृत्रिम बुद्धिमत्ता 
और मानवीय अन्तः शक्ति के बीच 
के संबंध को प्रभावशाली ढंग से 
प्रस्तुत किया गया। समारोह का 
शुभारंभ दीप प्रज्ज्वलन के साथ 
हुआ। इसके पश्चात विद्यालय के 
संस्थापक स्वर्गीय रणबीर सिंह जी 
को श्रद्धांजलि अर्पित कर शिक्षा के 
क्षेत्र में उनके योगदान का स्मरण 
किया गया। मुख्य अतिथि डॉ. राजेश 

भोजवानी, निदेशक, संतोकबा 
इंस्टीट्यूट ऑफ डाइजेस्टिव 
सर्जिकल साइंसेज़ का पारंपरिक 
तिलक एवं फूल भेंट कर आत्मीय 
स्वागत किया गया। इसके पश्चात 
प्रधानाचार्या अनु भाटिया जी ने 
विद्यालय का वार्षिक प्रतिवेदन 
प्रस्तुत करते हुए वर्षभर की 
उपलब्धियों, शैक्षणिक प्रगति और 
विविध गतिविधियों का उल्लेख 

किया। इस अवसर पर विभिन्न 
क्षेत्रों में उत्कृष्ट प्रदर्शन करने वाले 
विद्यार्थियों को पुरस्कृत कर उनकी 
उपलब्धियों की सराहना की गई।

मुख्य अतिथि ने अपने 
प्रेरणादायी उद्बोधन से विद्यार्थियों 
का उत्साहवर्धन किया तथा विभिन्न 
क्षेत्रों में उत्कृष्ट प्रदर्शन कर 
सम्मानित होने वाले विद्यार्थियों को 
शुभकामनाएँ दीं। उनके विचारों ने 

विद्यार्थियों को निरंतर परिश्रम करने, 
अपनी क्षमताओं को पहचानने और 
जीवन में उत्कृष्टता प्राप्त करने 
के लिए प्रेरित किया। सांस्कृतिक 
कार्यक्रम की शुरूआत गणेश 
वंदना और सिम्फनी की मनमोहक 
संयुक्त प्रस्तुति के साथ हुई, जिसने 
पूरे वातावरण को भक्तिमय एवं 
संगीतमय बना दिया।

समारोह का मुख्य आकर्षण 

प्री-प्राइमरी के नन्हे-मुन्ने विद्यार्थियों 
की मनमोहक मुस्कान एवं मनोहारी 
प्रस्तुतियाँ रहीं जिन्होंने पूरे वातावरण 
को उल्लास और उमंग से भर दिया। 
इसके अतिरिक्त नृत्य, नाटक, संगीत 
और नवाचारी मंचीय प्रस्तुतियों 
के माध्यम विद्यार्थियों ने अपनी 
प्रतिभा, आत्मविश्वास, ऊर्जा एवं 
सृजनात्मकता का परिचय देते हुए 
कृत्रिम बुद्धिमत्ता ( ए. आई. ) 

और मानवीय बुद्धिमत्ता के विभिन्न 
पहलुओं को जीवंत रूप में प्रस्तुत 
किया। आकर्षक वेशभूषा, भावपूर्ण 
अभिव्यक्ति और उत्कृष्ट मंचीय 
समन्वय ने दर्शकों को मंत्रमुग्ध 
कर दिया तथा सभागार तालियों की 
गड़गड़ाहट से गूँज उठा।

समारोह में यह विचार 
प्रभावी ढंग से प्रस्तुत किया कि 
तकनीकी प्रगति और मानवीय 

मूल्यों का परस्पर संतुलन ही 
उज्ज्वल भविष्य की आधारशिला 
है। इस प्रकार, वार्षिकोत्सव न 
केवल विद्यार्थियों की प्रतिभा और 
रचनात्मक अभिव्यक्ति का उत्सव 
बना, बल्कि आधुनिक तकनीक 
के युग में मानवीय संवेदनाओं, 
रिश्तों और जीवन-मूल्यों की 
प्रासंगिकता को भी रेखांकित कर 
गया।

तकनीकी बुद्धिमत्ता और मानवीय मूल्यों का संगम: AI और मैं की थीम पर एनुअल फंक्शन

फर्जी दिव्यांग सर्टिफिकेट से असिस्टेंट 
प्रोफेसर लगा, नौकरी से बर्खास्त

जूम न्यूज } सीकर

सीकर में फर्जी दिव्यांग सर्टिफिकेट से आर्ट्स कॉलेज में एक युवक 
उर्दू का असिस्टेंट प्रोफेसर नौकरी लग गया। जांच में उसका झूठ 
सामने आया। कॉलेज आयुक्तालय के द्वारा उसे नौकरी से बर्खास्त 
कर दिया गया। अब उसके खिलाफ मुकदमा दर्ज करवाया गया 
है। दादिया थाना पुलिस मामले की जांच कर रही है। इस संबंध 
में आर्ट्स कॉलेज के प्रिंसिपल राजेंद्र कुमार के द्वारा सीकर के 
दादिया पुलिस थाने में मुकदमा दर्ज करवाया गया है कि यूपी के 
बलिया का रहने वाला मोहम्मद परवेज आलम पुत्र मोहम्मद अली 
ने फर्जी दिव्यांग सर्टिफिकेट से कॉलेज में उर्दू विषय के असिस्टेंट 
प्रोफेसर पर नौकरी भी ज्वाइन कर ली। जब कॉलेज आयुक्तालय 
के द्वारा सर्टिफिकेट की जांच करवाई गई तो इसका खुलासा हुआ। 
सर्टिफिकेट के अनुसार- मोहम्मद परवेज पद के लिए पात्र नहीं था। 
ऐसे में उसे नौकरी से बर्खास्त किया गया और अब उसके खिलाफ 
मुकदमा दर्ज हुआ है।

सीकर में फोन पर बुजुर्ग को 
डराया,54 लाख ट्रांसफर करवाए

जूम न्यूज } सीकर

सीकर में 67 साल के बुजुर्ग को डिजिटल अरेस्ट करने का मामला 
सामने आया है। साइबर ठगों ने बुजुर्ग से 54 लाख रुपए ट्रांसफर करवा 
लिए। साइबर ठगों ने बुजुर्ग को डराया कि उसका नाम मनी लॉन्ड्रिंग केस 
में शामिल है। अब साइबर थाना पुलिस मामले की जांच कर रही है। 
बुजुर्ग ने साइबर पुलिस थाने में शिकायत देकर बताया कि 10 सितंबर 
को मेरे पास वॉट्सएप पर एक कॉल आया। कॉल करने वाले ने कहा कि 
वह पुणे एटीएस का ऑफिसर बोल रहा है। इसके बाद उस आदमी ने 
मुझे कहा कि तुम देश विरोधी गतिविधियों में शामिल किसी ग्रुप से जुड़े 
हुए हो। बुजुर्ग ने बताया- आधार कार्ड और पैन कार्ड से जो बैंक खाते 
खुले हैं, उनमें काफी ट्रांजैक्शन हुआ है। मनी लॉन्ड्रिंग का केस भी दर्ज 
हो चुका है। जो सुप्रीम कोर्ट में चल रहा है। इसके बाद ठगों ने कहा कि मैं 
अब उनकी निगरानी में हूं। मैं बिना पूछे कहीं भी नहीं जा सकता। ऐसे में 
डर गया। दूसरी तरफ साइबर ठग मुझे अलग-अलग नंबर से कॉल करके 
खुद को अधिकारी बताकर लगातार दबाव बनाते रहे। ठग मुझे बोलते 
रहे कि सुप्रीम कोर्ट में चल रहे केस में जमानत करवा देंगे। केस से फ्री 
भी कर देंगे। ऐसे करके अलग-अलग खातों में 54 लाख 47 लाख रुपए 
ट्रांसफर करवा लिए। आखिर में परिजनों ने यह बात अपने एक रिश्तेदार 
को बताई। जिन्होंने पुलिस में मुकदमा दर्ज करवाने को कहा। इसके बाद 
अब पीड़ित के द्वारा साइबर पुलिस थाने में मुकदमा दर्ज किया गया है। 
साइबर थाना पुलिस अब मामले की जांच कर रही है।

जेएनवीयू का निजी कॉलेजों को 
अल्टीमेटम, 15 दिन में एनओसी दो

जूम न्यूज } जोधपुर

जयनारायण व्यास विश्वविद्यालय ने सत्र 2026-27 की एनओसी 
जमा नहीं कराने वाले निजी कॉलेजों को 15 दिन का अल्टीमेटम दिया 
है। तय समय में अनापत्ति प्रमाण पत्र जमा नहीं कराने पर कॉलेजों 
को एनओसी विहीन मानकर नियमानुसार मान्यता रद्द की कार्रवाई की 
जाएगी। दूसरी ओर, निजी कॉलेज संचालकों ने विश्वविद्यालय की 
केंद्रीकृत प्रवेश व्यवस्था का विरोध जताया है। वहीं एक लाख रुपए 
तक की शास्ति का आदेश वापस लेने की मांग की है। विश्वविद्यालय 
के संबद्धता अनुभाग की ओर से जारी आदेश में सभी संबद्ध निजी 
कॉलेजों को राज्य सरकार से प्राप्त सत्र 2026-27 की एनओसी 
15 दिन में जमा कराने के निर्देश दिए हैं। कॉलेज विश्वविद्यालय की 
संबंधित शाखा में प्रमाण पत्र जमा कराने के साथ निर्धारित गूगल फॉर्म 
पर भी अपलोड कर सकेंगे। विवि प्रशासन के अनुसार छात्रहित में 
सत्र की शुरुआत में पिछले सत्र 2025-26 की एनओसी के आधार 
पर अस्थायी संबद्धता सूची जारी कर प्रवेश प्रक्रिया पूरी कराई गई थी। 
अब कॉलेज शिक्षा आयुक्तालय, जयपुर के 27 अक्टूबर के निर्देशों के 
बाद नई एनओसी अनिवार्य कर दी गई है। स्नातक प्रथम वर्ष के परीक्षा 
फॉर्म शुरू होने से पहले इसे जमा कराना होगा।

जोधपुर में बिश्नोई समिट आज से, 
महिलाओं को मिलेगा मंच

बिश्नोई ग्लोबल काउंसिल की ओर से 31 अक्टूबर और 1 नवंबर को 
अमृता एक्जीबिशन, बिश्नोई प्रोफेशनल समिट, बिश्नोई प्रशासनिक 
अधिकारी समिट और बिश्नोई उद्यमिता सम्मान समारोह आयोजित 
किए जाएंगे। आयोजनों का उद्देश्य समाज की प्रतिभाओं को मंच 
देना, महिला उद्यमिता को प्रोत्साहित करना, विभिन्न क्षेत्रों के पेशेवरों 
के बीच संपर्क व सहयोग बढ़ाना और सफल उद्यमियों के योगदान 
को सम्मानित करना है। अमृता एक्जीबिशन में समाज की महिलाएं 
अपने व्यापार, उत्पादों और रचनात्मक कार्यों का प्रदर्शन करेंगी। इसमें 
हस्तनिर्मित उत्पाद, पारंपरिक कला, फैशन, गृह सज्जा और अन्य 
व्यावसायिक उत्पाद प्रदर्शित किए जाएंगे। इससे महिला उद्यमियों को 
उत्पादों की पहचान बढ़ाने, नए ग्राहकों तक पहुंचने और व्यावसायिक 
संभावनाओं के विस्तार का अवसर मिलेगा।

ब्रीफ न्यूज
जूम न्यूज } जयपुर

केंद्र के बाद अब राजस्थान सरकार 
ने भी कर्मचारियों का महंगाई भत्ता 
(DA) और पेंशनर्स का महंगाई 
राहत (डीआर) तीन फीसदी 
बढ़ा दिया है। सीएम भजनलाल 
शर्मा की मंजूरी के बाद शुक्रवार 
को डीए बढ़ाने के आदेश हो गए 
हैं। इसके साथ ही दिवाली पर 6 
लाख कर्मचारियों को 7 हजार तक 
बोनस देने का भी आदेश जारी 

हो गए। राजस्थान में करीब 7 
लाख से ज्यादा सरकारी कर्मचारी 
और 5 लाख से ज्यादा पेंशनर्स 
हैं। राज्य कर्मचारियों के साथ ही 
पंचायत समिति और जिला परिषद 
के कर्मचारियों का डीए बढ़ाया है। 
इससे सरकार पर करीब 820 करोड़ 
का आर्थिक भार आएगा। अब तक 
राजस्थान में कर्मचारियों को 60 
फीसदी डीए और पेंशनर्स को 60 
फीसदी महंगाई राहत (डीआर) 
मिल रहा था। अब बढ़ोतरी के बाद 

कर्मचारियों को 63 फीसदी डीए 
और पेंशनर्स को 63 फीसदी डीआर 
मिलेगा।

राज्य सरकार ने इसी साल 
अप्रैल में कर्मचारियों और पेंशनर्स 
का डीए दो फीसदी बढ़ाया था। 
अप्रैल में डीए 58% से बढ़ाकर 
60 प्रतिशत किया था। राजस्थान 
में पिछले लंबे समय से केंद्र की 
घोषणा के बाद कुछ समय बाद ही 
राज्य सरकार भी डीए बढ़ाती रही 
है। अप्रैल में केंद्र सरकार के डीए 

बढ़ाने की घोषणा के पांचवें दिन 
राजस्थान सरकार ने भी DA बढ़ा 
दिया था। डीए में तीन फीसदी की 
बढ़ोतरी से सरकारी कर्मचारियों 
और अफसरों को वेतनमान के 
हिसाब से अलग-अलग फायदा 
होगा। एल-1 से लेकर एल-
24 तक वेतनमान के हिसाब से 
अलग-अलग राशि बनती है। डीए 
बढ़ने से 500 से लेकर 4500 
रुपए तक प्रति माह वेतन में 
बढ़ोतरी होगी।

बढ़ा हुआ डीए जुलाई से 
लागू होगा
डीए बढ़ाने से चालू वित्त वर्ष में 
820 करोड़ का अतिरिक्त भार 
पड़ेगा। बढ़ा हुआ डीए जुलाई से 
लागू होगा। जुलाई से अक्टूबर तक 
के DA का बकाया कर्मचारियों के 
GPF (सामान्य भविष्य निधि) 
खातों में जमा किया जाएगा। बढ़ा 
हुआ DA कर्मचारियों को नवंबर के 
वेतन के साथ नकद दिया जाएगा। 

पेंशनभोगियों को 1 जुलाई से बढ़ा 
हुआ DR नकद में दिया जाएगा। 
6 लाख कर्मचारियों को अधिकतम 
7000 रुपए तक एडहॉक बोनस 
मिलेगा। बोनस का लाभ पे-मैट्रिक्स 
लेवल L-12 तक के कर्मचारियों 
को ही मिलता है। चालू वित्त वर्ष में 
बोनस से सरकार पर 406 करोड़ 
का अतिरिक्त भार पड़ेगा। बोनस का 
75% हिस्सा नकद दिया जाएगा, 
और 25% हिस्सा कर्मचारियों के 
GPF खातों में जमा किया जाएगा।

सरकार ने कर्मचारियों और पेंशनर्स का डीए-डीआर 3% बढ़ाया: अब 63% 

डॉक्टर पति-पत्नी का डिजिटल अरेस्ट 
करने का आरोपी महाराष्ट्र से गिरफ्तार
आरोपी ने फर्जी NIA अधिकारी बनकर डराया था; 76 लाख ठगे थे

जयपुर में डॉक्टर पति-पत्नी को 
डिजिटल अरेस्ट कर 76 लाख 
रुपए की ठगी करने वाला आरोपी 
को महाराष्ट्र से गिरफ्तार किया 
गया है।उसे ट्रांजिट वारंट पर 
जयपुर लाया गया है। आरोपी के 
आईसीआईसीआई बैंक खाते में 
ठगी की रकम में से करीब 50 लाख 
रुपए ट्रांसफर हुए थे। मामले में अब 
तक चार आरोपियों की गिरफ्तारी 
हो चुकी है। ADG साइबर क्राइम 
वी.के. सिंह ने बताया कि गिरफ्तार 
आरोपी किरण लक्ष्मण ताम्हाणे पुणे 
(महाराष्ट्र) का रहने वाला है। उसे 
ठाणे से गिरफ्तार किया गया।

आरोपी ने जयपुर निवासी 
बुजुर्ग डॉक्टर और उनकी पत्नी 
को व्हाट्सएप कॉल किया था। 
कॉल पर खुद को पुलिस,एटीएस 
और एनआईए का अधिकारी 
बताकर कहा था कि उनके आधार 
कार्ड का इस्तेमाल आतंकवादी 
गतिविधियों और करोड़ों रुपए के 
वित्तीय अपराध में किया गया है। 
आरोपियों ने डॉक्टर पति-पत्नी की 
गिरफ्तारी और परिवार के अन्य 
सदस्यों के खिलाफ भी कार्रवाई 
की धमकी दी थी।

पूछताछ में आरोपी किरण ने 
बताया कि उसकी कंपनी केटी 
मल्टी सर्विस प्राइवेट लिमिटेड 
के आईसीआईसीआई बैंक खाते 
का इस्तेमाल साइबर ठगी में 
हुआ था। इस खाते में करीब 50 
लाख रुपए आए थे, जिन्हें बाद 

में अलग-अलग बैंक खातों में 
ट्रांसफर किया गया। डीआईजी 
शान्तनु कुमार सिंह ने बताया कि 
आरोपी ने जिगना प्रथमेश सावंत 
(राठौड़) और अनुराग माहेश्वरी 
के साथ मिलकर कंपनी के बैंक 
खाते की जानकारी, नेट बैंकिग 
आईडी-पासवर्ड, चेकबुक और 
मोबाइल सिम का इस्तेमाल 
होने दिया। आरोपी ने पूछताछ 
में रियल एस्टेट में निवेश और 
मुनाफे पर कमीशन मिलने के 

आश्वासन पर बैंक संबंधी 
दस्तावेज और जानकारी साझा 
करने की बात कही। पुलिस अब 
व्हाट्सएप रिकॉर्ड, मोबाइल कॉल  
डिटेल, आईपीडीआर और बैंकिग 
लेन-देन के जरिए ठगी की पूरी 
मनी ट्रेल खंगाल रही है। 76 
लाख रुपए की रकम आगे किन-
किन खातों में पहुंची और इस 
नेटवर्क में अन्य कौन-कौन लोग 
शामिल हैं, इसकी जांच की जा 
रही है।

फर्जी एनआईए नोटिस भेज बनाया दबाव
ADG साइबर क्राइम वी.के. सिंह ने बताया- आरोपियों ने व्हाट्सएप 
पर कथित एनआईए नोटिस भेजकर डराया था। इसके बाद कुछ 
दिनों में एनओसी सर्टिफिकेट और सुरक्षा प्रमाण-पत्र जारी करने का 
झांसा दिया था। लगातार वॉइस और वीडियो कॉल के जरिए निगरानी 
रखकर मानसिक दबाव बनाया गया। पुलिस ने जांच के दौरान 

व्हाट्सएप नंबरों, 
मोबाइल नंबरों 
की सीडीआर, 
सीएएफ आईडी, 
आईपीडीआर 
और बैंक खातों 
के रिकॉर्ड की 
जांच की। बैंक 
स्टेटमेंट से पता 

चला कि ठगी की रकम खाते में आने के बाद उसी दिन आरटीजीएस 
के जरिए दूसरे खाते में भेज दी गई। अगले दिन रकम फिर अन्य 
बैंक खाते में ट्रांसफर कर दी गई। तकनीकी सबूतों और बैंकिंग 
लेन-देन के आधार पर पुलिस पहले दिल्ली और उत्तर प्रदेश से तीन 
आरोपियों को गिरफ्तार कर चुकी थी। आगे की जांच में ठगी की 
रकम के पहले लाभार्थी किरण लक्ष्मण ताम्हाणे की भूमिका सामने 
आई। पुलिस ने उसे ठाणे से गिरफ्तार कर लिया।

उम्मेद राजकीय स्टेडियम में शुरू हुई मुस्लिम 
फुटबॉल लीग प्रतियोगिता के मुकाबले में उदयमंदिर 
टीम ने शानदार प्रदर्शन करते हुए खांडा फलसा टीम 
को 4-0 से पराजित कर दिया। मैच में उदयमंदिर 
टीम की ओर से नोमान के नाम एक आत्मघाती गोल 
दर्ज हुआ, जबकि जहीन, अय्याज और आरिफ ने 
टीम की जीत में एक-एक गोल किए। 

मुकाबले में उदयमंदिर टीम के खिलाड़ी वकार 
अली को येलो कार्ड दिखाया गया। प्रतियोगिता में 

मुख्य अतिथि के रूप में युवा कांग्रेस जिलाध्यक्ष 
व पार्षद इरफान बेली थे। उन्होंने खिलाड़ियों से 
परिचय प्राप्त किया और खिलाड़ियों को खेल 
भावना से खेलने की सीख दी। लीग के आयोजक 
सैयद हैदर अली ने बताया कि जोधपुर की 
फुटबॉल प्रतिभाओं को मंच प्रदान करने, युवाओं 
में इस खेल के प्रति रुचि बढ़ाने व आपसी भाईचारे 
और सौहार्द को बढ़ाने के उद्देश्य से 16 साल 
बाद इस प्रतियोगिता का आयोजन किया जा रहा 
है। जो आगामी 4 नवंबर तक चलेगी। इस लीग 
प्रतियोगिता में छह टीमें हिस्सा ले रही है।

मुस्लिम फुटबॉल लीग प्रतियोगिता: उदयमंदिर 
टीम ने खांडा फलसा को 4-0 गोल से हराया

राजस्थान उच्च न्यायालय, जोधपुर 
की खंडपीठ ने तृतीय श्रेणी 
अध्यापक भर्ती-2018 लेवल-
द्वितीय (विज्ञान एवं गणित) भर्ती 
से जुड़े एक महत्वपूर्ण मामले 
में राजस्थान राज्य सरकार द्वारा 
दायर विशेष अपील खारिज कर 
दी है। राजस्थान राज्य एवं अन्य 
बनाम शीतल अमेटा में निर्णय 
पारित करते हुए राज्य सरकार को 
निर्देश दिया कि प्रार्थी शीतल अमेटा 
की अभ्यर्थिता (कैंडिडेचर) पर 
टीएसपी क्षेत्र की अभ्यर्थी के रूप 
में विचार किया जाए। प्राथमिक 
शिक्षा निदेशालय, बीकानेर द्वारा 31 
जुलाई 2018 को विज्ञापन संख्या 
5/2018 एवं 6/2018 जारी किए 
गए थे। इनके माध्यम से तृतीय श्रेणी 
अध्यापक लेवल-द्वितीय के विज्ञान 
एवं गणित विषयों के पदों पर नॉन-
टीएसपी एवं टीएसपी क्षेत्रों के लिए 
भर्ती की जानी थी।

प्रार्थी शीतल अमेटा का विवाह 

टीएसपी क्षेत्र में निवास करने वाले 
व्यक्ति से हुआ था। उन्होंने उस 
समय लागू प्रावधानों के अनुसार 
स्वयं को नॉन-टीएसपी क्षेत्र की 
अभ्यर्थी मानते हुए विज्ञापन संख्या 
5/2018 के तहत आवेदन किया 
था। उस समय ऐसा कोई सरकारी 
अधिसूचना प्रावधान प्रभावी नहीं 
था, जिसके तहत टीएसपी क्षेत्र में 
निवास करने वाले व्यक्ति से विवाह 
करने वाली महिला को टीएसपी क्षेत्र 
की अभ्यर्थी माना जाता। इसी कारण 
उन्होंने विज्ञापन संख्या 6/2018 के 
तहत टीएसपी क्षेत्र के पदों के लिए 
अलग से आवेदन नहीं किया। बाद 
में राज्य सरकार ने 21 अक्टूबर 
2019 को अधिसूचना जारी कर 
यह प्रावधान किया कि गैर-टीएसपी 
क्षेत्र की ऐसी महिला जिसका विवाह 
टीएसपी क्षेत्र में निवास करने वाले 
व्यक्ति से हुआ है, उसे भी टीएसपी 
क्षेत्र की अभ्यर्थी माना जाएगा। इस 
अधिसूचना को 16 जून 2013 
से प्रभावी किया गया। इसके बाद 
शीतल अमेटा ने अपनी अभ्यर्थिता 

पर टीएसपी क्षेत्र की श्रेणी में विचार 
किए जाने की मांग की, लेकिन राज्य 
सरकार द्वारा उनकी मांग स्वीकार 
नहीं की गई। परिणामस्वरूप उन्होंने 
राजस्थान उच्च न्यायालय में अपील 
की।
राज्य सरकार की विशेष 
अपील खारिज
एकलपीठ ने 23 जनवरी 2023 
को याचिका स्वीकार करते हुए 
राज्य सरकार को निर्देश दिया था 
कि शीतल अमेटा को टीएसपी क्षेत्र 
की अभ्यर्थी मानते हुए तृतीय श्रेणी 
अध्यापक लेवल-द्वितीय (विज्ञान 

एवं गणित) के पद पर चयन के 
लिए उपलब्ध नियमानुसार लाभ 
प्रदान किए जाएं। इस आदेश को 
चुनौती देते हुए राज्य सरकार ने 
खंडपीठ के समक्ष विशेष अपील 
दायर की। राज्य सरकार की ओर 
से तर्क दिया गया कि अभ्यर्थी ने 
विज्ञापन संख्या 6/2018 के तहत 
टीएसपी क्षेत्र की अभ्यर्थी के रूप 
में आवेदन नहीं किया था। यह भी 
कहा गया कि भर्ती प्रक्रिया काफी 
आगे बढ़ चुकी थी और इस स्तर पर 
राहत देने से अतिरिक्त अधिसंख्य 
पद सृजित करने की आवश्यकता 
पड़ सकती थी।

वहीं, अभ्यर्थी की ओर से पैरवी 
करते हुए अधिवक्ता वीएलएस 
राजपुरोहित ने तर्क दिया कि 
आवेदन प्रस्तुत करते समय लागू 
नियमों के अनुसार उन्होंने स्वयं को 
गैर-टीएसपी अभ्यर्थी मानकर सही 
आवेदन किया था। बाद में जारी 
अधिसूचना को पूर्वव्यापी प्रभाव से 
लागू किए जाने के कारण उनकी 
अभ्यर्थिता पर टीएसपी श्रेणी में 
भी विचार किया जाना आवश्यक 
था। इस संबंध में पूर्व में दिए गए 
न्यायिक निर्णयों का भी हवाला दिया 
गया। मामले के तथ्यों, पक्षकारों के 
तर्कों और पूर्व न्यायिक निर्णयों का 
अवलोकन करने के बाद खंडपीठ 
ने माना कि आवेदन प्रस्तुत करने के 
समय शीतल अमेटा ने तत्कालीन 
स्थिति के अनुसार गैर-टीएसपी 
अभ्यर्थी के रूप में आवेदन किया 
था। बाद में राज्य सरकार द्वारा जारी 
अधिसूचना, जिसमें टीएसपी क्षेत्र में 
निवास करने वाले व्यक्ति से विवाह 
करने वाली महिलाओं को टीएसपी 
अभ्यर्थी मानने का प्रावधान किया 

गया था, उनकी अभ्यर्थिता पर 
विचार करने के लिए प्रासंगिक थी।

न्यायालय ने मनीष कुमार 
नागदा एवं अन्य बनाम राजस्थान 
राज्य एवं अन्य प्रकरण में दिए 
गए पूर्व निर्णय का भी उल्लेख 
किया, जिसमें समान परिस्थितियों 
में गैर-टीएसपी क्षेत्र से टीएसपी 
क्षेत्र की भर्ती श्रेणी में अभ्यर्थियों 
पर विचार किए जाने का निर्देश 
दिया गया था।

इन परिस्थितियों में खंडपीठ 
ने निर्देश दिया कि शीतल अमेटा 
की अभ्यर्थिता पर विज्ञापन संख्या 
6/2018 दिनांक 31 जुलाई 2018 
के अंतर्गत तृतीय श्रेणी अध्यापक 
लेवल-द्वितीय (विज्ञान एवं गणित) 
के पदों के लिए टीएसपी क्षेत्र की 
अभ्यर्थी के रूप में विचार किया 
जाये और अगर अभ्यर्थी मेरिट 
में आती है तो टीएसपी क्षेत्र में 
नियुक्ति प्रदान की जाए। खंडपीठ 
ने राज्य सरकार की विशेष अपील 
में कोई दम नहीं मानते हुए उसे 
खारिज कर दिया।

अध्यापक भर्ती-2018 के मामले में राज्य सरकार की अपील खारिज
विवाहिता की टीएसपी वर्ग में उम्मीदवारी पर विचार करने के निर्देश, हाईकोर्ट ने सुनाया फैसला

जालोर जिले में कुल 
64.16% वोटिंग हुई

जूम न्यूज } जालोर

पंचायतीराज चुनाव के दूसरे फेज 
में शुक्रवार को जालोर जिले की 
7 पंचायत समितियों में सरपंच 
और वार्ड पंच के लिए वोटिंग 
हुईं। जिले में शाम 6 बजे तक 
आहोर, भाद्राजून, भीनमाल, 
जालोर, जसवंतपुरा, सायला और 
उम्मेदाबाद पंचायत समितियों को 
मिलाकर औसत मतदान 64.16 

प्रतिशत हुआ। वहीं आहोर पंचायत 
समिति की बावड़ी ग्राम पंचायत 
में फर्जी वोटिंग की आशंका के 
चलते ग्रामीणों ने दो महिलाओं को 
पकड़कर पुलिस को सौंप दिया। 
घटना के बाद बड़ी संख्या में लोग 
मौके पर जमा हो गए और विरोध 
जताया।

उम्मेदाबाद के मांडवला ग्राम 
पंचायत में महिला वोटर सीता देवी 
ने वोट नहीं डलवाने का आरोप 
लगाया। ग्राम पंचायत मांडवला के 
वार्ड संख्या 11 की मतदाता सीता 
देवी ने आरोप लगाया कि उनकी 

जगह मतदान कर्मचारियों ने किसी 
अन्य से वोट डलवा दिया। महिला 
ने मामले की निष्पक्ष जांच की मांग 
की है। 

तीसरा चरण: सांचौर, 
चितलवाना, सरवाना और भादरूणा 
में 3 नवंबर को जिला परिषद और 
5 नवंबर को सरपंच और वार्ड-पंच 
के चुनाव होगे।

चौथा चरण: रानीवाड़ा,बागोड़ा 
और सरनाऊ में 14 नवंबर को 
जिला परिषद और 16 नवंबर को 
सरपंच और वार्ड-पंच के चुनाव 
होंगे।

पंचायत चुनाव में फर्जी वोट डालने की कोशिश 
दो महिलाओं को पकड़कर पुलिस को सौंपा

जूम न्यूज } अजमेर

अजमेर के जेएलएन अस्पताल में 
नर्सिंग कर्मचारियों ने अस्पताल के 
इमरजेंसी गेट के बाहर अस्पताल के 
डिप्टी सुपरिटेंडेंट डॉ अमित यादव 
का पुतला फूंक कर नारेबाजी की। 
इससे नाराज सुपरिटेंडेंट डॉ अमित 
यादव अस्पताल के अधिकारियों 
के साथ धरने पर बैठ गए। उनका 
कहना है कि पुतला जलाने वाले 
नर्सिंग स्टाफ का निलंबन हो। इधर 
नर्सिंग कर्मचारियों ने डॉ अमित 
यादव पर प्रताड़ना का आरोप 
लगाया है। नर्सिंग स्टाफ अपनी मांगों 
को लेकर पिछले दो दिनों से रोजाना 
दो घंटे कार्य बहिष्कार कर रहे है। 
उनका कहना है कि अस्पताल 
प्रशासन उनकी मांगों को सुन नहीं 
रहा है। प्रशासनिक कर्मचारियों ने 
नर्सिंग कर्मियों के खिलाफ कार्रवाई 
की मांग करते हुए पेन डाउन 

हड़ताल शुरू कर दी। वहीं, मामले 
को लेकर डिप्टी सुपरीटेंडेंट की 
ओर से कोतवाली थाना पुलिस को 
शिकायत भी दी गई है।

नर्सिंग एसोसिएशन के प्रतिनिधि 
गंगा शरण जाटव ने बताया कि 
नर्सिंग कर्मचारी लंबे समय से 
अपनी मांगों को लेकर संघर्ष कर 
रहे हैं, लेकिन अस्पताल प्रशासन 
की ओर से समस्याओं का समाधान 
नहीं किया जा रहा। उन्होंने आरोप 
लगाया कि डिप्टी सुपरिंटेंडेंट 
डॉ. अमित यादव की ओर से 
कर्मचारियों को प्रताड़ित किया जा 
रहा है। कर्मचारियों की समस्याओं 
को लेकर कई बार आवाज उठाने के 
बावजूद सकारात्मक कार्रवाई नहीं 
हुई। जाटव ने कहा कि जब तक डॉ. 
अमित यादव को पद से नहीं हटाया 
जाता और नर्सिंग कर्मचारियों की 
लंबित मांगों का समाधान नहीं होता, 
तब तक उनका विरोध जारी रहेगा। 

कर्मचारियों का 
कहना है कि वेतन, 
भत्तों और सेवा 
संबंधी कई प्रकरण 
लंबे समय से 
लंबित हैं, जिनका 
निस्तारण किया 
जाना जरूरी है।

नर्सिंग 
कर्मचारियों के 

आरोपों को खारिज करते हुए डिप्टी 
सुपरिंटेंडेंट डॉ. अमित यादव ने कहा 
कि नर्सिंग कर्मचारी पिछले तीन 
दिनों से बेवजह माहौल खराब कर 
रहे हैं। उन्होंने बताया कि राजमेस 
कर्मचारियों की फाइलें करीब 10 
दिन पहले प्राप्त हुई थीं। इनमें 230 
में से 165 कर्मचारियों की सैलरी 
आईडी बनाकर अकाउंट्स शाखा 
को भेज दी गई हैं। डॉ. यादव के 
अनुसार, एसीपी और एमएसीपी के 
मामलों में रिकवरी के बाद प्रक्रिया 

आगे बढ़ाई जा चुकी है। चाइल्ड 
केयर लीव नियमानुसार दी जा रही 
है, जबकि उनके अनुसार वर्दी भत्ते 
का भुगतान भी किया जा चुका 
है। उन्होंने कहा कि कर्मचारियों 
की समस्याओं के समाधान के 
लिए प्रक्रिया चल रही है, इसके 
बावजूद इमरजेंसी गेट के बाहर 
बिना अनुमति प्रदर्शन कर पुतला 
दहन किया गया। डॉ. अमित यादव 
ने पुतला दहन पर नाराजगी जताते 
हुए कहा कि इमरजेंसी गेट के बाहर 
इस तरह का प्रदर्शन करने से मरीजों 
को परेशानी हुई और अस्पताल का 
माहौल प्रभावित हुआ। डॉ. अमित 
यादव ने चेतावनी दी कि जब तक 
पुतला दहन करने वाले कर्मचारियों 
को निलंबित नहीं किया जाएगा, तब 
तक प्रशासनिक भवन में कामकाज 
शुरू नहीं होगा। उन्होंने बताया कि 
इस संबंध में कोतवाली थाने में 
शिकायत दी गई है।

अजमेर JLN अस्पताल में नर्सिंग स्टाफ और प्रशासन आमने-सामने
नर्सिंगकर्मियों ने डिप्टी सुपरिटेंडेंट का पुतला दहन किया, अधिकारी धरने पर बैठे

कांग्रेस लोकतंत्र पर प्रहार कर देश 
को अराजकता की ओर धकेलने का 

प्रयास कर रही : मंत्री देवासी
जूम न्यूज } सिरोही

राज्यमंत्री ओटाराम देवासी ने कहा कि कांग्रेस समेत विपक्षी दल 
जनादेश का अपमान कर रहे हैं। संवैधानिक संस्थाओं पर सवाल 
उठा रहे हैं। यह लोकतंत्र पर प्रहार है। देश में अराजकता फैलाने 
का प्रयास है। देवासी ने शुक्रवार को प्रेसवार्ता की। उन्होंने कहा कि 
विपक्ष के कथित झूठ और दुष्प्रचार को उजागर करने के लिए भाजपा 

ने लोकतंत्र बचाओ, 
अराजकता हटाओ 
अभियान शुरू किया 
है। देवासी ने कहा कि 
विशेष गहन पुनरीक्षण 
का मकसद मतदाता 
सूचियों को पारदर्शी 

बनाना है। सूची को शुद्ध करना है। मृत लोगों के नामों की जांच 
जरूरी है। जगह बदल चुके मतदाताओं की जांच जरूरी है। दो 
जगह दर्ज नामों की जांच जरूरी है। गैर-भारतीय नागरिकों के नामों 
की जांच जरूरी है। उन्होंने कहा कि देश में पहले भी 12 बार 
एसआईआर हुआ है। इनमें 10 बार कांग्रेस की सरकार थी। देवासी 
ने कहा कि 24 जून 2025 से अब तक करीब 2.37 करोड़ नए 
युवा मतदाताओं के नाम जोड़े गए हैं। मौजूदा मतदाता सूची में 
17.38 करोड़ युवा मतदाता हैं। हर महीने औसतन 20 लाख नए 
युवा जुड़ रहे हैं। विपक्ष के 13 करोड़ नाम काटने के दावे को उन्होंने 
भ्रामक बताया।

31 अक्टूबर से बंद होगा आभा एप, 
आरोग्य सेतु 2.0 पर शिफ्ट होंगी 

डिजिटल स्वास्थ्य सेवाएं
जूम न्यूज } बीकानेर

राष्ट्रीय स्वास्थ्य प्राधिकरण के निर्देशानुसार आभा पर्सनल हेल्थ रिकॉर्ड 
(PHR) मोबाइल एप 31 अक्टूबर 2026 से बंद होगा। नवंबर से 
नागरिकों को डिजिटल स्वास्थ्य सेवाओं का लाभ आरोग्य सेतु 2.0 
एप के माध्यम से मिलेगा। मुख्य चिकित्सा एवं स्वास्थ्य अधिकारी डॉ. 
पुखराज साध ने बताया कि नागरिक पुराने आभा एप को अपडेट कर 
उसमें दिए गए ‘Download Aarogya Setu 2.0’ विकल्प या प्ले 
स्टोर से नया एप डाउनलोड कर सकते हैं। इसमें मोबाइल, आधार या 
आभा नंबर के जरिए लॉग-इन किया जा सकेगा। आभा नंबर नहीं होने 
पर भी गेस्ट यूजर के रूप में सुविधाओं का लाभ लिया जा सकेगा। 
जिला कार्यक्रम समन्वयक मालकोश आचार्य ने बताया कि नए एप 
पर डिजिटल हेल्थ रिकॉर्ड देखने और सहमति से चिकित्सकों के साथ 
साझा करने, फिटनेस ट्रैकिंग, एआई आधारित हेल्थ रिपोर्ट, नजदीकी 
अस्पतालों व ब्लड बैंकों की जानकारी, एंबुलेंस सेवा, चिकित्सकीय 
परामर्श और दवाओं के रिमाइंडर जैसी सुविधाएं मिलेंगी। उन्होंने 
नागरिकों से समय रहते नए एप पर शिफ्ट होने की अपील की।

बीकानेर मंडल में नवंबर में चलेगा 
डिजिटल जीवन प्रमाण पत्र अभियान

जूम न्यूज } बीकानेर

उत्तर पश्चिम रेलवे के बीकानेर मंडल में पेंशनभोगियों की सुविधा के 
लिए 1 से 30 नवंबर तक राष्ट्रीय डिजिटल जीवन प्रमाण पत्र अभियान 
5.0 चलाया जाएगा। इसके तहत विभिन्न रेलवे स्टेशनों एवं कार्यालयों 
में विशेष शिविर लगाकर सेवानिवृत्त रेलकर्मियों और पारिवारिक 
पेंशनधारकों के डिजिटल जीवन प्रमाण पत्र बनाए जाएंगे। अभियान के 
तहत 5 नवंबर को सुबह 9 से शाम 5 बजे तक बीकानेर, लालगढ़, 
कोलायत, सूरतगढ़, हनुमानगढ़, श्रीगंगानगर, हिसार, सिरसा, भिवानी, 
रेवाड़ी, रतनगढ़ सहित 16 स्टेशनों पर शिविर आयोजित होंगे। इसके 
अलावा नवंबर माह में विभिन्न तिथियों पर मंडल कार्यालयों और अन्य 
स्टेशनों पर भी शिविर लगाए जाएंगे। पेंशनभोगियों को शिविर में पेंशन 
भुगतान आदेश (PPO), आधार कार्ड और बैंक पासबुक साथ लानी 
होगी। फेस ऑथेंटिकेशन के माध्यम से भी डिजिटल जीवन प्रमाण 
पत्र बनाया जा सकेगा। अधिक जानकारी के लिए हेल्पलाइन नंबर 
90011-97008 एवं 90011-97615 पर संपर्क किया जा सकता है।

चुनावों के दौरान शराब बांटने को लेकर 
सर्व समाज ने जताया विरोध

जूम न्यूज } चूरू

गांव दूधवाखारा के पंचायत भवन के सामने सर्व समाज एससी-एसटी 
समाज की बैठक हुई। बैठक में सर्वसम्मति से चुनाव में शराबबंदी 
रखे जाने तथा किसी भी पार्टी के प्रत्याशी द्वारा शराब पिलाए जाने पर 
उसका विरोध करने का निर्णय लिया गया। इसके अलावा समाज में 
कोई भी व्यक्ति किसी भी पार्टी या प्रत्याशी से शराब नहीं पीने का 
निर्णय लिया गया। इस दौरान गांव के विकास की सोच रखने व सोच-
समझकर मतदान करने का निर्णय लिया गया।

ब्रीफ न्यूज

जूम न्यूज } चूरू

जिला निर्वाचन अधिकारी 
एवं जिला कलक्टर अभिषेक 
सुराणा तथा पुलिस अधीक्षक 
निश्चय प्रसाद एम ने शुक्रवार 

को सरदारशहर क्षेत्र के 
अजीतसर, रूपलीसर, रामसीसर 
भेड़वालिया, मालसर और 
मालकसर में मतदान केंद्रों का 
निरीक्षण किया। उन्होंने निर्वाचन 
तैयारियों, मूलभूत सुविधाओं और 

सुरक्षा व्यवस्थाओं का जायजा 
लिया। जिला निर्वाचन अधिकारी 
ने अधिकारियों को मतदान केंद्रों 
पर पेयजल, बिजली, स्वच्छता, 
छाया और अन्य आवश्यक 
सुविधाएं सुनिश्चित करने के 

निर्देश दिए। उन्होंने मतदान 
दिवस पर पोलिंग पार्टियों के 
ठहराव, निर्बाध बिजली आपूर्ति 
और जनरेटर की व्यवस्था 
करने को कहा। अजीतसर और 
रूपलीसर में कुछ स्थानों पर 

निर्माण सामग्री मिलने पर उसे 
तत्काल हटवाने के निर्देश भी 
दिए। पुलिस अधीक्षक निश्चय 
प्रसाद एम ने कहा कि मतदान 
के दौरान कानून-व्यवस्था 
बनाए रखना प्राथमिकता है। 

संवेदनशील क्षेत्रों में विशेष 
सतर्कता बरतने और पुलिस 
एवं प्रशासनिक अधिकारियों को 
आपसी समन्वय से काम करने 
के निर्देश दिए। उन्होंने आमजन 
से शांतिपूर्ण माहौल बनाए रखने 

और निर्वाचन प्रक्रिया में सहयोग 
करने की अपील की। निरीक्षण 
के दौरान एसडीएम महिपाल 
राजावत ने निर्वाचन तैयारियों 
की जानकारी दी। बीएलओ ने 
मतदान केंद्रों की सुविधाओं 

और पंजीकृत मतदाताओं की 
स्थिति से अवगत कराया। इस 
दौरान डीवाईएसपी कुलदीप, 
तहसीलदार मुकुल, एसएचओ 
धीरेंद्र सहित संबंधित अधिकारी 
एवं कर्मचारी मौजूद रहे।

जूम न्यूज } बीकानेर

भाजपा शहर जिला बीकानेर की ओर से ‘लोकतंत्र 
बचाओ, अराजकता हटाओ’ अभियान के तहत तैयारी 
बैठक आयोजित की गई। बैठक की अध्यक्षता जिलाध्यक्ष 
सुमन छाजेड़ ने की। मुख्य वक्ता केंद्रीय कानून मंत्री 
अर्जुनराम मेघवाल ने कांग्रेस पर निशाना साधते हुए कहा 
कि देश लोकतंत्र से चलता है, लेकिन कांग्रेस भीड़तंत्र के 
जरिए अराजकता फैलाने का प्रयास कर रही है। 

उन्होंने कहा कि जनता ने चुनावों में भाजपा के पक्ष 
में जनादेश देकर विपक्ष के प्रयासों को नकार दिया है। 
मेघवाल ने प्रधानमंत्री नरेंद्र मोदी के नेतृत्व में देश की 
प्रगति का उल्लेख करते हुए कार्यकर्ताओं से अभियान 
को जन-जन तक पहुंचाने का आह्वान किया। बैठक 
में सत्यप्रकाश आचार्य, राजेश तनेजा, श्याम पंचारिया, 
विजय आचार्य, अखिलेश प्रताप सिंह और रमजान 
अब्बासी सहित अन्य वक्ताओं ने विचार रखे। संचालन 
जिला महामंत्री श्याम सिंह हाडला ने किया। बैठक में 
भाजपा के पदाधिकारी एवं बड़ी संख्या में कार्यकर्ता 
उपस्थित रहे।

लोकतंत्र बचाओ, अराजकता हटाओ अभियान की तैयारी बैठक आयोजित

जिला निर्वाचन अधिकारी और एसपी ने सरदारशहर के 5 गांवों में मतदान केंद्रों का किया निरीक्षण

जूम न्यूज } नागौर

राव रायपाल जोधा चैरिटेबल ट्रस्ट 
में डॉ. रश्मि राठौड़ को संयुक्त 
सचिव की जिम्मेदारी मिली है। 
अपनी नियुक्ति की जानकारी साझा 
करते हुए उन्होंने प्रसन्नता व्यक्त 
की और समाज के समग्र विकास 
से जुड़े कार्यों में सहयोग के इच्छुक 
लोगों एवं संस्थाओं को साथ आने 
का आमंत्रण दिया। डॉ. रश्मि राठौड़ 
ने अपने संदेश में बताया कि ट्रस्ट 
समुदाय के सामाजिक, सांस्कृतिक, 
शैक्षणिक, धार्मिक और आर्थिक 
विकास के लिए कार्य करता है। 
उन्होंने इन क्षेत्रों से संबंधित किसी 
भी पहल में जुड़ने अथवा सहयोग 
करने के इच्छुक लोगों से संपर्क 
करने का आग्रह किया। उनके संदेश 
में समाजहित के कार्यों के लिए 
आपसी जुड़ाव और सहभागिता 
बढ़ाने पर जोर दिया गया है।

ट्रस्ट की नई त्रिवर्षीय 
कार्यकारिणी का गठन चांदावास में 
आयोजित आमसभा में सर्वसम्मति 

से किया गया। आमसभा ट्रस्ट के 
संरक्षक एवं मौसम विभाग के पूर्व 
महानिदेशक डॉ. लक्ष्मण सिंह 
राठौड़ की अध्यक्षता में हुई। इसमें 
कोटा-बूंदी डेयरी के चेयरमैन 
चैन सिंह राठौड़ को ट्रस्ट का 

नया अध्यक्ष चुना गया। चुनाव 
अधिकारी एडवोकेट दलपत सिंह 
राठौड़ के निर्देशन में निर्वाचन 
प्रक्रिया शांतिपूर्वक संपन्न हुई। 
सदन ने ध्वनिमत से पदाधिकारियों 
के चयन पर सहमति दी। नई 

कार्यकारिणी को आगामी 3 वर्षों 
के लिए ट्रस्ट की गतिविधियों 
और समाजहित से जुड़े प्रकल्पों 
को आगे बढ़ाने की जिम्मेदारी 
सौंपी गई है। नई कार्यकारिणी में 
रामसिंह चांदावास, अभय सिंह 

राठौड़, पदम सिंह चावंडिया, तेज 
सिंह चावंडिया और बहादुर सिंह 
सुखवासी को उपाध्यक्ष बनाया 
गया। कानसिंह राठौड़ सुखवासी 
को सचिव तथा पृथ्वीराज सिंह 
राठौड़ को कोषाध्यक्ष नियुक्त 

किया गया। प्रताप सिंह बासी 
और तेजसिह सुखवासी को भी 
संयुक्त सचिव की जिम्मेदारी दी 
गई है। शेर सिंह चावंडिया और 
कुंदन सिंह इसरनावड़ा को मुख्य 
कार्यकारिणी में स्थान मिला है। 
इसके अतिरिक्त कार्यकारिणी 
सदस्यों का भी मनोनयन किया 
गया। नवनिर्वाचित अध्यक्ष चैन 
सिंह राठौड़ ने कहा कि समाज 
और ट्रस्ट के शैक्षणिक एवं 
सामाजिक प्रकल्पों को आगामी 
3 वर्षों में गति दी जाएगी। नई 
कार्यकारिणी के गठन के साथ इन 
प्रकल्पों को आगे बढ़ाना ट्रस्ट की 
प्रमुख प्राथमिकताओं में रहेगा। डॉ. 
रश्मि राठौड़ ने ट्रस्ट से जुड़ने का 
अवसर मिलने पर खुशी जताते 
हुए सामाजिक सहयोग का दायरा 
बढ़ाने की अपील की है। उन्होंने 
स्पष्ट किया कि ट्रस्ट के कार्यक्षेत्र 
से संबंधित सहयोग, सहभागिता 
अथवा साझा पहल के लिए 
इच्छुक व्यक्ति उनसे संपर्क कर 
सकते हैं।

राव रायपाल जोधा चैरिटेबल ट्रस्ट की संयुक्त सचिव बनीं डॉ. रश्मि राठौड़
सामाजिक, सांस्कृतिक, शैक्षणिक और आर्थिक विकास के लिए सहयोग का आह्वान; नई त्रिवर्षीय कार्यकारिणी में चैन सिंह राठौड़ संभालेंगे अध्यक्ष की जिम्मेदारी

जूम न्यूज } बीकानेर

बीकानेर रेंज (चार जिले) में तीन 
साल में साइबर ठगी की 45 हजार 
शिकायतें दर्ज हुईं। इन मामलों में 
कार्रवाई करते हुए पुलिस ने 19 
करोड़ 94 लाख रुपए की राशि को 
होल्ड कराया। हाल ही जारी रिपोर्ट 
में यह भी साफ हुआ है कि जिले 
में साल 2026 में अब तक चोरी 
हुए या खोए हुए 381 मोबाइल भी 
बरामद किए गए। वहीं 4 जिलों में 
CEIR पोर्टल से तीन साल में 13 
हजार 789 मोबाइल फोन मिले हैं।

रिपोर्ट के मुताबिक बीकानेर 
रेंज के चार जिलों में साइबर 
अपराध लगातार बढ़ा। हालांकि ठगी 
की राशि में कमी दर्ज की गई है। 

वर्ष 2024 से अब तक साइबर 
हेल्पलाइन नंबर 1930 पर 45 
हजार से अधिक शिकायतें दर्ज हुई 
हैं। पुलिस महानिरीक्षक ओमप्रकाश 
के निर्देश पर बीकानेर रेंज के 
बीकानेर, श्रीगंगानगर, हनुमानगढ़ 
और चूरू जिलों में साइबर अपराधों 
की रोकथाम के लिए कार्रवाई की 
जा रही है। रिपोर्ट के अनुसार- 
सीईआईआर पोर्टल के जरिए रेंज में 
वर्ष 2024 में 4,281, वर्ष 2025 
में 5,281 और वर्ष 2026 में 
4,227 मोबाइल फोन बरामद किए 
गए। जिलेवार आंकड़ों के अनुसार, 
वर्ष 2026 में बीकानेर में 381, 
श्रीगंगानगर में 616, हनुमानगढ़ में 
2,963 और चूरू में 267 मोबाइल 
फोन बरामद हुए।

जागरूकता कार्यक्रम  
भी चलाए
साइबर अपराधों से बचाव के लिए 
रेंज में वर्ष 2024 में 1,071, वर्ष 
2025 में 1,916 और वर्ष 2026 
में 1,420 जागरूकता कार्यक्रम 
आयोजित किए गए। पुलिस ने 
आमजन से साइबर ठगी होने पर 
तुरंत हेल्पलाइन नंबर 1930 पर 
शिकायत दर्ज करवाने और गुम 
या चोरी हुए मोबाइल की जानकारी 
सीईआईआर पोर्टल पर दर्ज करवाने 
की अपील की है। पुलिस के 
अनुसार, समय पर शिकायत करने 
से ठगी की राशि होल्ड करवाने और 
मोबाइल बरामद होने की संभावना 
बढ़ सकती है।

बीकानेर रेंज: 3 साल में 45 हजार साइबर ठगी 
केस, पुलिस ने 20 करोड़ रुपए होल्ड कराए

जूम न्यूज } बीकानेर

बीकानेर की बज्जू पंचायत समिति 
के भूरासर में शुक्रवार शाम करीब 
4 बजे फर्जी मतदान को लेकर 
हंगामा हो गया। इस दौरान दोनों पक्ष 
आमने-सामने हो गए और पथराव 
शुरू हो गया। मौके पर तैनात पुलिस 
बल ने भीड़ को हटाने के लिए 
लाठीचार्ज किया। इस दौरान मजीद 
खान पुत्र गावर अली के सिर में 
चोट लग गई।

दरअसल, बीकानेर की पांच 
पंचायत समितियों में पंच और 
सरपंच पदों के लिए शाम 6 बजे 
चुनाव हुआ। बीकानेर, कोलायत, 
बज्जू खालसा, बीठनोक और हदां 
पंचायत समितियों की 137 ग्राम 
पंचायतों में वोटिंग हुई। सबसे 
ज्यादा बज्जू खालसा में 89.33 

प्रतिशत वोटिंग हुई। वहीं सबसे कम 
कोलायत में 83.11 प्रतिशत वोटिंग 
रही। चुनाव के परिणाम सबसे पहले 
दैनिक भास्कर ऐप पर देखे जा 
सकेंगे। इसके बाद रविवार को उप 
सरपंच का चुनाव होगा।

दूसरे चरण में बीकानेर में बज्जू 
खालसा में सबसे ज्यादा मतदान 
हुआ। शुरू से तीन बजे तक जहां 
बीठनोक में सर्वाधिक मतदान था, 
वहीं अंतिम समय में बज्जू ने रिकार्ड 
वोटिंग की। पांचों पंचायत समितियों 
में मतदान प्रतिशत अच्छा रहा। 
मतदान के दौरान हिंसा और उत्पात 
की आशंका को देखते हुए प्रशासन 
ने भारी पुलिस बल तैनात किया है। 
कुछ मतदान केंद्रों को संवेदनशील 
और अति संवेदनशील मानते हुए 
वहां अतिरिक्त पुलिस जाब्ता लगाया 
गया है।

भूरासर में दो पक्ष भिड़े, पथराव 
हुआ: पुलिस ने किया लाठीचार्ज

जूम न्यूज } झुंझुनूं

पंचायती राज चुनाव के दूसरे चरण 
में शुक्रवार को झुंझुनूं जिले की छह 
पंचायत समितियों में सरपंच और 
वार्ड पंचों के लिए मतदान शाम 6 
बजे खत्म हुआ। सूरजगढ़ पंचायत 
समिति में सबसे ज्यादा 81.44 

प्रतिशत और सिंघाना में सबसे 
कम 76.48 प्रतिशत मतदान हुआ। 
सुबह हल्की सर्दी के बीच मतदान 
केंद्रों पर कतारें लगीं और दिन चढ़ने 
के साथ मतदान की रफ्तार बढ़ी। 
चिड़ावा पंचायत समिति की झांझोत 
ग्राम पंचायत के शहीद राजकीय 
उच्च माध्यमिक विद्यालय स्थित 

मतदान केंद्र पर दो युवकों को फर्जी 
मतदान करते पकड़ा गया। दोनों को 
पुलिस के हवाले कर दिया गया। 
इससे पहले फर्जी मतदान को लेकर 
केंद्र के बाहर कहासुनी भी हुई।

चिड़ावा की नारी ग्राम पंचायत 
में बूथ के पास कुछ लोगों ने हंगामा 
किया। सूचना पर डीएसपी सुगन 

सिंह पुलिस जाब्ते के साथ पहुंचे 
और हंगामा कर रहे लोगों को वहां 
से हटाया। सिंघाना पंचायत समिति 
के भैसावता खुर्द मतदान केंद्र पर भी 
विवाद हुआ। वोट डालने के बाद 
एक व्यक्ति केंद्र के अंदर रुका हुआ 
था और कतार में खड़े मतदाता से 
बातचीत करने लगा। 

सूरजगढ़ में सबसे ज्यादा 81.44% मतदान: झांझोत में दो फर्जी वोटर पकड़े

हॉस्पिटल जाने की 
कहकर घर से निकली  
दो सगी बहनें लापता

जूम न्यूज } सीकर

सीकर में दो सगी बहनों के लापता 
होने का मामला सामने आया है। 
एक की उम्र 25 साल और दूसरी 
की 22 साल है। घर से हॉस्पिटल 
जाने की कहकर निकली थी। अब 
उनका मोबाइल भी स्विच ऑफ है। 
घर के मोबाइल में एक अनजान 
नंबरों से कई बार बातचीत करना 
सामने आया है। फिलहाल पुलिस 
दोनों की तलाश कर रही है। दोनों 
युवतियों के चचेरे भाई ने पुलिस 
में शिकायत देकर बताया कि 28 
अक्टूबर की दोपहर करीब 12 बजे 
दोनों चचेरी बहन घर से अस्पताल 
में दिखाने के लिए गई थी। 3 बजे 
उन्हें कॉल किया तो उन्होंने 15 
मिनट में आने की बात कही। 

